
Abstrak

Membuat keputusan masuk Islam bukan satu perkara yang mudah kepada saudara kita. Malah,
adakalanya mereka terpaksa berdepan dengan cabaran kehidupan seperti dibuang keluarga, masalah
kebajikan dan ekonomi, penyesuaian hidup serta tekanan psikologi amat membimbangkan.
Pengelibatan organisasi samada badan kerajaan dan bukan kerajaan dalam proses tolong bantu klien
saudara Kita tidak dinafikan kepentingannya dalam usaha kaunselor membantu golongan ini menangani
cabaran tersebut. Fokus kajian ini ingin bertumpu kepada badan bukan kerajaan yang terlibat dalam
membantu Klien saudara baru. Sehubungan itu, kajian ini dibuat untuk mengenal pasti badan bukan
kerajaan yang terlibat secara langsung dan tidak langsung yang diperolehi melalui temubual dengan
kaunselor di Majlis Jabatan Agama Islam di Malaysia dan Jabatan Agama Islam di Borneo. Kajian ini
menggunakan pendekatan kualitatif dengan menggunakan kaedah kajian kes. Kajian ini melibatkan
empat (4) kaunselor dari Majlis Agama Islam dan seorang kaunselor dari Jabatan Agama Islam di
Malaysia. Kajian ini menggunakan N'Vivo 10.0 untuk analisis data untuk membangunkan tema dan
sub tema yang berkaitan dengan kajian ini. Penemuan menunjukkan bahawa terdapat sepuluh badan
bukan kerajaan iaitu sepuluh (10) sub tema yang terdiri; Lembaga Kaunselor Malaysia, Unit Saudara
Baru, Unit Ukhuwah, Pusat Saudara Baru Darul Saadah, Darul Ukhuwah Yayasan Kasih Sayang, Badan
Sukarelawan, Persatuan Muslim Cina Malaysia (MACMA), Pertubuhan Kebajikan Islam Malaysia
(PERKIM) dan Skuad Mubaligh Seremban. Kesimpulannya, kajian ini boleh digunakan sebagai
panduan bagi kaunselor untuk menyediakan maklumat badan bukan kerajaan yang dapat mudah cara,
tolong bantu, perkhidmatan bimbingan dan kaunseling untuk klien saudara kita yang apabila masuk
Islam mereka banyak berdepan dengan cabaran hidup dari pelbagai sudut. Apa yang membimbangkan
jika tidak dibantu dengan sebaiknya, jalan penyelesaian terakhir yang mereka pilih adalah kembali
kepada agama asal mereka iaitu murtad.

